
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

	 

	(Залуучуудад зориулан түүхийг энгийн ойлгомжтой тайлбарлаж шоронгоос охиндоо бичсэн захидлууд)

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 
2020 онд газарт цахим хэлбэрт хөрвүүлэв.

	 [image: Image]

	 

	ЦАХИМ НОМЫН САН: www.e-nom.mn

	 

	Найзтайгаа хуваалцаарай:

	 [image: Image]

	[image: болор спеллArtboard 1]

	 


ЗАХИДАЛ 84

	 

	ПРОТЕСТАНТУУДЫН БОСЛОГО ТАРИАЧНЫ ДАЙН

	 

	1932 оны наймдугаар сарын 8

	 

	Арван тав˗арван долоодугаар зууны үеийн Европын талаар чамд хэдэн захидал бичсэн. Дундад эртний үе дууссан тухай, тариачид асар их үгүйрэн ядуурсан тухай, хөрөнгөтнүүд дэвжин өндийж, Америк болон Дорно зүгийн тэнгисийн зам нээгдсэн тухай, урлаг, шинжлэх ухаан хөгжсөн тухай, европын хэлний тухай чамд зарим зүйлийг ярьсан. Гэвч байдал бүхэлдээ ямар байсныг харуулахын тулд тэр үеийн тухай ярих юм олон байна. Миний бичсэн сүүлчийн хоёр захидал, одоогийн бичиж байгаа энэ захидал, мөн дахиад бичиж болох нэг, хоёр захидал Европын нэг л үед хамаарах зүйл гэдгийг санаарай. Би янз бүрийн хөдөлгөөн, үйл явдлын тухай тус тусад нь бичнэ, гэвч тэр бүхэн аль нэгэн талаар нэгэн зэрэг болж, бие биедээ чөлөөлөн байсан ажгуу.

	Сэргэн мандалт эхлэхээс бүр өмнө ромын сүм хийдийн талаар санал алдагдах явдал гарч байлаа. Европын хаад эзэд хийгээд ард түмэн сүм хийдийн хүнд хүчир дарамтыг мэдэрч, дургүйцэж, эргэлзэн тээнэгэлзэх болж байжээ. Эзэн хаан Фридрих II Паптай жинхэнэ ёсоор марган зөрөлдөж сүмээс холдоход тэр огтхон ч айхгүй байсныг санаж байгаа биз. Тийнхүү эргэлзэн тээнэгэлзэж, үл сөгдөн бишрэхэд хүрсэн явдал Ромын хорсол зэвүүцлийг хүргэж, Ром тэр шинэ тэрс үзлийг номхотгохоор шийдсэн ажээ. Тийм үүднээс цаазлах хууль гаргаж, улмаар Европ дахинаар тэрс үзэлтэн гэж үзсэн золгүй эрэгтэйчүүд, илбэ увдис үйлдсэн гэсэн эмэгтэйчүүдийг галдан шатаах болжээ. Прагад байсан Ян Гусыг хууран мэхэлж барьж шатааж, үүний улмаас Чехэд түүний залгамжлагчид бослого гаргаж байжээ. Хэчнээн аймшигтайгаар цаазалж байлаа ч ромын католик сүм хийдийн эсрэг чиглэсэн жигшил дургүйцлийн шинэ үзэл санааг дарж чадсангүй. Энэ үзэл санаа улам тэлэн дэлгэрсээр бөгөөд бас том газрын өмчтөн болон хувирч асан сүм хийдэд тариачдын дургүйцэх явдал түүнд нэрмээс болсон нь эргэлзээгүй. Олон орны хаад эзэд хүртэл аминч үзлийнхээ үүднээс энэ үзэл санааг хөхүүлэн дэмжиж байжээ. Тэд сүм хийдийн асар их хөрөнгө баялгийг хялайн үзэж, ном судрыг нь галдан шатааж байв.

	Арван зургаадугаар зууны эхээр Германд Мартин Лютер гарч ирж Ромын эсрэг бослогын их жолоодогч болжээ. Тэр загалмайтны шашны санваартан хүн бөгөөд Ромд очиж сүм хийдэд дэлгэрмэл хээл хахууль авах, хээнцэрлэх явдлыг хараад хорсол зэвүүцэл нь ундарчээ. Бий болсон маргаан зөрөлдөөн өргөжин өргөжсөөр католик сүм хийдийг хоёр хэсэг, Европыг шашны ба улс төрийн гэсэн хоёр лагерь болгон хуваажээ. Орос ба Дорнод Европын хуучин үнэн алдарт шашныхан тэрхүү маргаан зөрөлдөөнд оролцоогүй ажээ. Тэдний үзэж байснаар Ром өөрөө үнэн итгэл бишрэлээс хол хэлбийсэн ажээ.

	Протестантуудын (эсэргүүцэгчдийн˗ред.) бослого тэгж эхэлжээ. Ромын католик сүм хийдийн явцуу бүлэглэлийнхний эсрэг тэмцсэн учраас тэгж протестантуудын буюу эсэргүүцэгчдийн бослого хэмээн нэрлэгджээ. Тэр үеэс хойш Өрнөд Европт загалмайтны шашны ромын католик шашинтан, протестантууд гэсэн хоёр гол бүлэг бий болжээ. Тэгэхдээ протестантууд нь дотроо олон жижиг анги хэсэгт хуваагдсан байдаг.

	Сүм хийдийн эсрэг чиглэсэн энэхүү хөдөлгөөнийг Шинэтгэл (Реформация) хэмээн нэрлэжээ. Энэ нь чухамдаа сүм хийдийнхний хээл хахууль авах явдал, хэтэрхий эрх мэдлийг эсэргүүцсэн ард түмний бослого байлаа. Түүний зэрэгцээгээр олон хаад эзэд өөрсдийг нь эрхэндээ оруулах гэсэн папуудын явуулгыг эцэс болгохыг зорьж байв. Ром улс төрийн хэрэгт оролцох болсон нь тэдний дургүйцлийг улам ч их хүргэжээ. Шинэтгэл хийх болсны гурав дахь тал гэвэл сүм хийдийг дотроос нь шинэтгэж, түүний хорт үйл ажиллагааг болиулах гэсэн төвийг сахисан лам нарын оролдлого байв.

	Франциск ба доминикан гэсэн сүм хийдийн хоёр ордон байсныг чи санаж байгаа байх. Арван зургаадугаар зууны үед, Мартин Лютер байр сууриа нэгэнт бэхжүүлээд байсан яг тэр үед испанийн Игнатий Лойола гэгч хүн сүмийн шинэ дацанг үндэслэн байгуулжээ. Тэр түүнийгээ Есүсийн Нийгэмлэг хэмээн нэрлэж, гишүүдийг иезуитүүд гэжээ. Хятад болон Дорно зүгийн бусад оронд аялан очиж байсан иезуитүүдийн тухай би чамд ярьж байсан. Есүсийн Ордны тэр нийгэмлэг бол үнэхээр ерийн биш үзэгдэл байв. Ромын сүм хийд ба папт хүмүүсийг насан турш идэвхтэй үйлчилдэг болгож сургах зорилтыг тэр тавьж байв. Уг ордон элдэв хэцүү бэрхэд дасгах замаар дацанд гойд авьяаслаг бөгөөд үнэнчээр үйлчилдэг хүмүүсийг их л амжилттай бэлтгэжээ. Тэдгээр үйлчлэгчид нь сүм хийдэд үнэхээр үнэнчээр зүтгэн сохроор сөгдөн биширч, ямар ч дуу шуугүйгээр сүм хийдэд биеэ бүрэн зориулагсад байжээ. Тэд сүм хийдийн ашиг тусын тулд ямар ч хүлцэнгүйгээр биеэ золиос болгоход ч бэлэн байжээ. Хэрэв хэрэг явдал сүм хийдийн ашиг тусад нийцэж л байвал яахаасаа ч буцахгүй хүмүүст иезуитүүд нэр хүнд олгож байжээ. Сүм хийдийн буянаар л юм бүхэн өршөөгдөж, юм бүхэн зөвдөж байжээ.

	Нөлөө бүхий тэр нийгэмлэг ромын сүм хийдэд том тус хүргэсэн юм. Иезуитүүд сүм хийдийн нэр сүр, суртлыг алс холын орнуудад дэлгэрүүлээд зогсоогүй, Европт түүний нэр хүндийг өргөж өгчээ. Зарим үед гарч байсан дотооддоо шинэтгэл хийх гэсэн хөдөлгөөний үр дүнд, бас протестантуудын бослого гаргах аюул их болсноос уламжлан Ромд хээл хахууль авах явдал эрс багасжээ. Тийнхүү Шинэтгэлийн дүнд сүм хийд хоёр хэсэг болон хуваагдсаны гадна бас сүм хийдийн дотор ч зарим нэг шинэтгэл гарчээ.

	Протестантуудын бослого өргөжин дэлгэрэхийн хэрээр европын хаад, ван гүнгүүд аль нэгтэй нь нийлж байлаа. Энэ талаар шашны учир шалтаг ямар ч холбогдолгүй, их төлөв улс төрийн бодлого, ашиг хонжооны асуудал байжээ. Тэр үед Ариун Ромын эзэнт гүрний эзэн хаан нь Габсбургийн угсааны Карл V байлаа. Эцэг, өвгийнхөө худ ургийн харилцааны ачаар асар том эзэнт улсыг өвлөн залгамжилж, түүний бүрэлдэхүүнд Австри, Герман (зөвхөн ёсны төдий), Испани, Неополь ба Сицили, Нидерланд, Испанийн Америк улсууд багтаж байжээ. Тэр үед худ ургийн холбоо тогтоох замаар эзэмшил нутгаа өргөтгөх явдал Европт дэлгэрсэн арга байв. Жишээ нь Карл V ямар ч байгуулсан гавьяагүй мөртөө Европын тэн хагасыг захирагч болж, бас нэг үе их хүнд тооцогдож байжээ. Тэр Ромын папыг протестантуудын эсрэг чиглүүлэхийг хичээжээ. Шинэтгэгчдийн үзэл санаа эзэнт улсуудын үзэл санаатай нийцэхгүй байлаа. Гэвч германы олон жижиг хаад протестантуудын талд орж улмаар Германд газар сайгүй ромын католик, лютеран үзэлтэн гэсэн хоёр бүлэг болон хуваагдсан байв. Тэр нь зүй ёсоор Германд иргэний дайн үүсэхэд хүргэжээ.

	Нэг бус удаа гэрлэж байсан Генрих VIII Англид папын эсрэг тэмцэж протестантуудыг чухмыг хэлбэл өөрийгөө дэмжиж байлаа. Тэр сүм хийдийн өмчийг эзэмшихийг хичээж, Ромыг унасны дараа сүм хийд даа лам нарын бүх газрыг хураан авч байжээ. Тийнхүү Ромын папаас холбоо тасрах болсны шалтгаан нь эхнэрээсээ салж өөр эхнэртэй суух гэснээс болжээ.

	францад өвөрмөц маягийн байдал бий болжээ. Хэрэг дээрээ хаант төрийн эрхийг барих болсон нэрт хамба лам Ришельё хааны анхны сайд болжээ. Францад Ришельё Ром ба папуудын талыг баримталж, тэндхийн протестантуудыг бут цохижээ. Германд иргэний дайн дэгдээж, хүчийг нь сулруулан задлан бутаргахын тулд протестантуудыг дэмжиж байсан хүн одоо огт өөр болжээ. Улс төрийн хутгуур гэдэг ийм байдаг ажгуу. Европын түүхийн бүх үеийн турш Франц, Герман хоёр хоорондоо ямагт дайсагналцаж ирсэн нь улаан шугам мэт дурайна.

	Лютер бол их протестант үзэлтэн байсан агаад Ромын засаглалыг эсэргүүцэж байв. Гэвч түүнийг шашны асуудалд хүлцэнгүй хүн гэж үзэж болохгүй. Тэр бас папт ч хүлцэлгүй хандаж, түүний эсрэг тэмцэж байв. Тийнхүү Шинэтгэл нь Европт шашны эрх чөлөөг авчирч чадаагүй юм. Тэр нь пуританин, кальвинист гэсэн шинэ маягийн хоёр мухар сүсэгт урсгалыг бий болгожээ. Кальвин бол нэлээд сүүлд гарч ирсэн протестаны хөдөлгөөний нэгэн толгойлогч билээ. Тэр сайн зохион байгуулагч бөгөөд нэг үе Женев хотыг хяналтдаа авсан байлаа. Женевийн паркт Шинэтгэгчдийн дурсгалд зориулсан том хөшөө байдгийг чи санаж байгаа биз? Кальвин болон бусад хүмүүсийн баримал бүхий асар том хана байдаг шүү дээ? Кальвин өөртэйгөө санаа эс нийлсэн буюу дур зоргоороо сэтгэлээ гэсэн зөвхөн тийм шалтгаанаар өдий төдий хүнийг галдан шатааж байсан тэсгэлгүй амьтан байжээ.

	Ромын сүм хийдийн эсрэг хорсол зэвүү нь хүрсэн ард олон Лютер хийгээд протестантуудад асар их тус хүргэсэн юм. Тариачид үгүйрэн хоосорч, үе үе үймээн самуун дэгдээж байсан гэж би чамд ярьсан. Тэрхүү үймээн самуун Германд жинхэнэ тариачны дайн болон өргөжсөн юм. Ядуу тариачид тэднийг дарангуйлан байсан хөнөөлт системийн эсрэг босон тэмцэж, ан агнах. загас барих эрх олгох, бас хамжлагыг халах гэсэн хамгийн жирийн бөгөөд зүй ёсны эрх эдлүүлэхийг шаардаж байлаа. Гэвч тийм эрх эдлүүлэхээс ч татгалзаж, германы хаад ноёд тариачдыг хамгийн зэрлэгээр нухчин дарахыг хичээж байв. Гэтэл нөгөө агуу их шинэтгэгч Лютер маань ямар байр суурь баримталж байв аа? Тэр ядуу тариачдын талд орж, тэдний шударга шаардлагыг дэмжсэн үү? Үгүй ээ! Тэр тэгж дэмжсэнгүй! Хамжлагат ёсыг халах гэсэн тариачдын шаардлагын талаар тэр хэлэхдээ: «Энэ нь бүх хүнийг адил тэгш болгож, тэгснээрээ Загалмайтны шашны хаанчлалыг харын ёсон болгоход хүрнэ. Энэ бол ёсонд үл нийцэх асуудал! Хүмүүс тэгш биш байхгүй бол газар дээр хаанчилж болохгүй. Хүмүүсийн зарим хэсэг нь эрх чөлөөтэй, зарим хэсэг нь хамжлагатан, зарим хэсэг нь эрх баригчид, зарим хэсэг нь албат нар байх ёстой гэж байлаа. Тэр тариачдыг өширхөн занаж, тэднийг нударгалан дарахыг уриалж «Тэднийг ил, далд хөнөөж, огтчин хэрчиж, алж талсан хэн хүн үймээн самуун дэгдээхээс илүү хортой, нүгэлтэн юм хийж байна гэж бүү бодогтун. Тэднийг галзуу нохой мэт алан хядвал таарна. Чи өөрөө тэдэн рүү дайрахгүй бол тэд чам руу, нийт улс орон руу дайрах болно гэжээ. Сүсэгтний толгойлогч, шинэтгэгч хүн гэхэд мөн ч амнаас нь гармаар үг байгаа биз.

	Ингэхлээр эрх чөлөө, чөлөөт байдал гэсэн бүх үг яриа нь олон түмэнд биш, зөвхөн дээд ангийнханд хамаатай байсан нь тодорхой байна. Ер нь бараг бүх үеийн турш олон түмний амьдралын нөхцөл адгуусан амьтдынхаас нэг их ялгарах юмгүй байсаар иржээ. Лютерийн үздэгээр дээд тэнгэрээс нэгэнт тэгж заяасан болохоор олон түмэн цаашид ч мөн л тийм байх учиртай ажээ. Ромын эсрэг Протестантын бослого гарах болсон нь ард түмэн эдийн засгийн хувьд дэндүү ядуу дорой байсантай үлэмж холбоотой байв. Энэ бол хоорондоо нягт уялдаа бүхий үзэгдэл байв. Харин протестантууд тэр байдлыг өөрсдийн тусад зориулан ашиглажээ. Гэтэл хамжлагатнууд улам цааш ахиж хараат байдлаас чөлөөлөгдөж болох аюул бий болмогц, үнэндээ тийм байдал бага байсан юм, протестантуудын удирдагчид тариачдыг дарж авахын тулд дорхноо хаад ноёдтой сүлбэлдэн нэгджээ. Олон түмний тэгж хөдлөх цаг хараахан болоогүй байв. Ирж буй тэр шинэ эрин үе бол дунд ангийнхан буюу хөрөнгөтний үе байв. Арван зургаа, арван долоодугаар зууны үеийн тэр бүх дайн, мөргөлдөөний дунд хөрөнгөтний энэ анги бараг ямар ч хориггүй алхам алхмаар өндийн гарч ирж байлаа.

	Өөдлөн өндийж байсан хөрөнгөтөн илүү хүчтэй байсан газар бүхэнд түүний протестант шашин тэлэн дэлгэрч байжээ. Протестантуудын бүлэглэл ч маш олон янзын хэлбэртэй байжээ. Англид хаан өөрийгөө «итгэл бишрэлийг авран хамгаалагч> сүм хийдийн тэргүүн хэмээн зарлаж, сүм хийд хэрэг дээрээ сүм хийд байхаа больж засгийн газрын нэг байгууллага болон хувирч байлаа. Английн төрийн сүм хийд одоо хүртэл тийм байдалтай хэвээр байгаа юм.

	Бусад орон, ялангуяа Герман, Швейцар, Нидерландад бусад бүлэг зонхилж байв. Тэнд хөрөнгөтний эрх ашигтай ихээхэн нийцсэн тул кальвинизм их дэлгэрэх болжээ. Кальвин шашны асуудлын талаар дэндүү хүлцэлгүй ханддаг ажээ. Тэр буруу номтныг тамлаж галдан шатааж маш хатуу дэг журам сахихыг шүтлэгтнээс шаарддаг байжээ. Тэгсэн мөртөө худалдаа наймааны асуудал болохоор түүний сургаал хөгжин дэлгэрч худалдаа ба аж үйлдвэрийн эрх ашигт илүү нийцсэн байдаг байв. Арилжаа наймаанаас ашиг олох явдлыг сайн үйлс гэж үзэж мөнгө зээлэх явдлыг хөхүүлэн дэмжиж байв. Тийнхүү шинэ хөрөнгөтөн анги хуучин итгэлээ шинэ хувилбараар хүлээн авч амар тайван мөнгө хуримтлуулсаар байлаа. Тэд феодал язгууртны эсрэг тэмцэлд олон түмнийг ашиглаж байв. Гэтэл одоо язгууртныг дарж авсныхаа дараа олон түмнийг үгүйсгэн үзэх буюу нухчин дарах болжээ.

	Гэвч хөрөнгөтөн анги олон саад бэрхшээл даван туулах хэрэгтэн байлаа. Тэдний замд бас хаан зогсож байв. Язгууртны эсрэг тэмцэхийн тулд хаад хотынхонтой нэгдэж байв. Гэтэл язгууртнуудын хүчийг дарж, авсны дараа хааны эрх мэдэл үлэмж хүчтэй болж, хаан бүх юмны эзэн мэт болжээ. Тийм учраас дараа нь хаан хөрөнгөтөн хоёр тулалдах ёстой байлаа.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

